
[D8r] Pour faire feste liemens

Tous ensemble avecques nous.

Or, ma femme, qu’en dictes vous?

N’en estes vous pas bien contente?

La Duchesse

Mandez les en l’heure presente

Sans plus longuement sejourner.

Le Duc

Tout le cas me fault ordonner.

Sà, delivre toy, Jaquemin:

Il te fault mettre en chemin

Vistement pour aller tost querre

Tous les chevaliers de ma terre,

Toutes dames et damoyselles,

Mariees, aussi pucelles,

Et ma niepce de beaulté pleine

Qui du vergier est chasteleine.

Va vitement et te delivre.

Comment le messagier se met en chemin pour acomplir son messaige.

